
Parlamentu Nasional halo Aprovasaun Unaminidade ba Alterasaun Lei
Brankeamentu Kapitais No Finasiamentu Terorismu

Parlamentu Nasional halo aprovasaun unaminidade ho votu afavor 52, kontra 0 no abstensaun 0 ba
Projetu Alterasaun ba Lei N’u. 17/2011 kona-ba Lei Brankeamentu Kapitais no Finansiamentu ba
Terorismu ho Terseira Alterasaun ba artigu 133° no 313° Kddigu Pendl, iha 12 Jullu 2013.

“JSMP espera katak, ho aprovasaun lei rua ne’e bele hafasil liu tan Timor Leste atu sai ona
membru ba The Asia Pacific Group (APG) no adopta konvensaun Grupo de Acgdo Financeira
Internacional (GAFI) nian hodi aplika iha sistema juridiku Timor Leste”, dehan Diretdr Ezekutivu
JSMP, Luis de Oliveira Sampaio.

JSMP hanoin katak prosesu ne’e, bele prevene krime fase osan no kombate mos korrupsaun, proteje
integridade setdr pabliku inklui setér privadu sira hodi prevene abuzu (penyimpangan), no aumenta
transparénsia iha sistema finanseirus no fasilita deteta indikasaun korrupsaun inklui rekoperasaun
ba patrimoniu Estadu ne’ebé uza la tuir nia dalan.

Hafoin aprovasaun iha plenaria, meja parlamentu entrega fila ba Komisaun A iha loron 15 Jullu
2013, hodi halo redasaun final antes entrega ba iha Prezidente da Republika atu promulga no
publika iha Jornal da Republika.

JSMP espera katak hafoin pablikasaun ba lei ne’e, Konsellu Ministru mos bele aselera diskusaun ba
aprovasaun dekretu lei kona-ba kriasaun Unidade ba Informasaun Finanseira (UIF) ne’ebé sei
pendente hela.

Aprovasaun lei rua ne’e lases hosi esforsu Komisaun A no C Parlamentu Nasiondl ne’ebé f6
prioridade halo audiensia publiku no diskute ho instituisaun relavantes sira.

JSMP hein katak Komisaun A kontinua hatudu sira nia komitmentu no produtividade depois fila
husi resesu hodi fo prioridade ba lei sira ne’ebé too agora seidauk tama iha agenda, purezemplu, Lei
Anti Korupsaun, Lei Reparasaun ba Vitima Krime Pasadu no Institutu Memoria Publiku no
Alterasaun ba Lei Pensaun Vitalisia.

Atu hetan tan informasaun kompletu, favor kontaktu:

Luis de Oliveira Sampaio

Diretér Ezekutivu JSMP

Diresaun e-mail: luis@jsmp.minihub.org
Landline: 3323883 / 77810637

WWW. jsmp.tl




